
Temps da Cureisma - temps da ? 
 

Cun mesjamna dalla tschendra havein nus entschiet il temps 
da Cureisma. Igl ei in temps che nus savein regalar a nusezs 
cun dar in accent special. In temps da silenzi, da reflecziun, in 
temps alla tscherca, in temps da renunziaziun….. In temps 
regalaus da Diu per encurir ed endriescher ina veta 
cumplenida. 
 
L’entschatta da quei temps da grazia ha la tschendra dalla 
mesjamna dalla tschendra dau. Il vegl vegn barschau ch’il niev 
possi daventar. La tschendra, la quala presenta pauc, ha in 
effect purificont e fritgeivel ella natira e medemamein el senn 
transferibel per la veta cristiana dil human. Nus essan 
pertscharts da quei oravontut duront las differentas fiastas 
liturgicas da quei temps. 
 
Sche mal e tribulaziun vegnan “barschai” ella fidonza tier Diu, 
lu po nescher ordlunder salit. Il pli capeivel muossa a nus la fin 
da quei temps, numnadamein da Venderdis sogn e dalla fiasta 
dalla levada, da Pastgas.  
 
Possien quels 40 dis da Cureisma esser in temps d’ina nova 
entschatta, dalla purificaziun e dalla fritgeivladad. Possi 
l’attenziun ir en nies intern, possien nus sentir entras desister 
tgei ch’ei impurtont ed essenzial, possien nus cheutras sez 
vegnir sils fastitgs da Diu ed era buca emblidar da parter cun il 
concarstgaun. 
              Sur Peter  
 

PAUN PER TUTS, 
tuts han il dretg sin nutriment, 

frenei il commerci malgest. 
 
 
Il maletg davontier sesanfla ella baselgia parochiala a Laax. 
 

L’unfrenda da Cureisma  ei ina collecta che stat a disposiziun 
per numerus projects per sustener varga ina milliarda persunas 
che piteschan fom sut la consequenza dalla crisa mundiala. -  
Dieus paghi per Vossa donnaziun. 
 

Voss’unfrenda vegn rimnada: 
 A Falera: Dumengia da Palmas, ils 28 da mars 2010 
 A Laax: Venderdis sogn, ils 2 d'avrel 2010 
 
 
 

 
 

 
Ina buna enzenna ei: 

 
Sche Vus legis quels plaids  

demuossa quei, che Vus haveis priu naven 
il sitget d'unfrenda da Cureisma . 

 
Engraziel fetg per Vossa contribuziun. 

 
 
 
 "Senza la carezia tier il mund,  
 vegnin nus buca ad anflar in plaz enta parvis." 
                proverbi da Aymara, Peru 
 
 

 
 
 
 



 

 
Communiun dils malsauns:  
                        Mesjamna, ils 10-03-2010 suentermiezdi   
 
Nus selegrein da communicar il s. Batten da: 
Levin e Marlon, fegls da René e Patrizia Buchli-Berger, 
dumengia, ils 7 da mars 2010 allas 11.30h 
Carmelo Angelo, fegl da Antonio e Theodora Elena 
Carusotto-Horvath, gliendisdis, ils 8 da mars 2010 allas 11.30h 
Finn, fegl da Leo Camathias e Peggy Bomeier, dumengia, ils 
14 da mars 2010 allas 11.30h 
 

Nus gratulein allas famiglias e fagein als affons in cordial 
beinvegni ella cuminonza da nossa baselgia e giavischein che 
quella porschi ad els sustegn e bien accumpignament atras la 
via dalla veta. 
 
Invit als seniors: Messa cun il sacrament dall’uncz iun 
Gievgia, ils 11 da mars 2010 allas 14.00h festivein nus il 
survetsch divin cun il s. sacrament dall’uncziun. Dieus regala a 
nus tras quel rinforz per dis da malsogna e maldispostadads. 
Suenter la liturgia ein tuts envidai cordialmein tier in puschegn 
ella Sentupada. Dieus paghi all’Uniun da dunnas per quei 
refrestg. 
 
Vendita da rosas per il dretg sin nutriment dall’ac ziun da 
Cureisma, ils 13 da mars 2010 naven 08.30h, avon il  VOLG. 
Entras la cumpra da scadina rosa lein nus porscher sustegn a 
quels concarstgauns che piteschan fom e pupira. 
 
Dumengia da Palmas: Invit alla tschavera da suppa 
suenter messa ell’aula Grava. Lein parter nossa tschavera cun 
quels carstgauns che ston giginar lur entira veta. 
 
 
 
 
 
 
 

 

 
Communiun dils malsauns:  
   Gievgia, ils 04-03-2010 suentermiezdi 
   Gievgia, ils 18-03-2010 suentermiezdi  
 
Survetsch divin cun il s. sacrament dall’uncziun 
venderdis, ils 12 da mars 2010 allas 13.30h. 
Nus envidein cordialmein tuttas parochianas e tuts   
parochians alla s. Messa nua che nus havein la caschun da 
retscheiver l’uncziun entras la quala Diu regala al carstgaun 
rinforz en dis da malsogna e maldispostadads.           
Suenter la liturgia envida l’Uniun da dunnas da star da 
cumpignia tier in puschegn ella Fermata. Dieus paghi allas 
dunnas per quei refrestg. 
 
Vendita da rosas per il dretg sin nutriment dall’ac ziun da 
Cureisma, ils 13 da mars 2010 naven 08.30h, avon il  VOLG. 
Entras la cumpra da quellas rosas tschenteis vus in’enzenna 
per il commerci global che respecta ils dretgs humans, che 
periclitescha buca igl ambient e che segida da sminuir fom e 
pupira. 
 
Invit alla tschavera da suppa  
Il tradiziunal «di da suppa» ha liug dumengia, ils 21 da mars 
suenter messa ella Fermata. 
Lein parter inagada nossa tschavera cun quels carstgauns che 
ston giginar lur entira veta! 
 
Eine persönliche Entdeckungstour durch den sakralen  
Raum der Herz-Jesu-Kirche  
Herzliche Einladung an unsere Gäste wie auch Einheimische 
von Daniel Casanova, unsere Kirche einmal mit anderen 
Augen zu entdecken. Sonntag, 14. März 2010 um 14.00 Uhr.  

Uffeci parochial / Kath. Pfarramt  
Via principala 68, 7031 Laax, Plevon: Sur Peter Aregger,  
Tel. 081 921 41 12, E-mail: aregger.peter@bluewin.ch 
Secretaria dallas pleivs: Natalia Gliott Tel. 079 283 45 80 
E-mail: kath.kirche.laax@bluewin.ch 
Adressa d’internet: www.pleiv-laax-falera.ch 
 

Reformiertes Pfarramt Sagogn-Laax-Falera  
Pfarrer Thorsten Minuth, Encarden 24, 7152 Sagogn.  
Tel. 081 921 68 55, e-mail: minuth@kns.ch  

